
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

"Россия Федерацияса вöр кодекс" 136515-4 №-а да 

"Россия Федерацияса вöр кодекс уджö пыртöм йылысь" 136524-4 №-а федеральнöй оланпас балаяс йылысь

"Россия Федерацияса вöр кодекс" 136515-4 №-а да "Россия Федерацияса вöр кодекс уджö пыртöм йылысь" 136524-4 №-а федеральнöй оланпас балаяс, кутшöмъясöс пыртöма Россия Федерацияса Правительствоöн, видлалöм бöрын Коми Республикаса Государственнöй Сöвет шуис:

1. Вöзйыны Россия Федерацияса Федеральнöй Собраниелöн Государственнöй Думалы не примитны федеральнöй оланпасъяслысь индöм балаяс оланпас балаяс вылö отзывын гижöм подувъяс серти (1 содтöд).

2. Вöзйыны Россия Федерацияса Федеральнöй Собраниелöн Государственнöй Думалы котыртны оланпас баласö помöдз лöсьöдöм вылö сёрнитчан комиссия Россия Федерацияса субъектъяслöн государственнöй власьт органъясöс петкöдлысьяскöд тшöтш.

3. Ыстыны Россия Федерацияса Федеральнöй Собраниелöн Государственнöй Думаö федеральнöй оланпасъяслöн индöм балаяс дорö отзыв да стöчмöдöмъяс, медым найöс тöд вылын кутны оланпас бала водзö помöдз лöсьöдiгöн (2 содтöд).

4. Ыстыны тайö Шуöмсö, оланпас балаяс вылö отзывсö да на дорö стöчмöдöмъяссö Россия Федерацияса Федеральнöй Собраниелöн Государственнöй Думаö, Федерация Сöветö, Россия Федерацияын Федеральнöй Собраниелöн Государственнöй Думаса Вöр-ва озырлун да вöр-ваöн вöдитчöм кузя комитетö, Россия Федерацияса Федеральнöй Собраниелöн Федерация Сöветса членъяслы – Коми Республикаöс петкöдлысьяслы, Коми Республика нимсянь Россия Федерацияса Федеральнöй Собраниелöн Государственнöй Думаса депутатлы, Россия Федерацияса субъектъяслöн государственнöй власьт законодательнöй (бöрйöм) органъяслы.

5. Тайö Шуöмыс вынсялö сiйöс примитан лунсянь.

Коми Республикалöн 

Государственнöй Сöветса Веськöдлысь                                   И.Е.Кулаков

Шуöм дорö

1 содтöд

"Россия Федерацияса вöр кодекс" 136515-4 №-а да 

"Россия Федерацияса вöр кодекс уджö пыртöм йылысь" 136524-4 №-а федеральнöй оланпас балаяс медводдза лыддьöмын примитöм вылö Коми Республикаса Государственнöй Сöветлöн 

ОТЗЫВ

"Россия Федерацияса вöр кодекс" 136515-4 №-а да "Россия Федерацияса вöр кодекс уджö пыртöм йылысь" 136524-4 №-а федеральнöй оланпас балаяс видлалöм бöрын, мый пыртöма Россия Федерацияса Правительствоöн, Коми Республикаса Государственнöй Сöвет пасйис татшöмтор.

I. "Россия Федерацияса вöр кодекс" 136515-4 №-а федеральнöй оланпас бала кузя.

1. Россия Федерацияса вöр кодекслöн бала концепцияын (водзö – бала) эм Россия Федерация гражданалысь оланподув правояс торкöм да вöр фонд вермö лоны вузöсöн, мый лоö судзсяна сöмын этша йöзлы, сы лыдын йöз муса гражданалы, гражданствотöм йöзлы, йöз муса юридическöй кывкутысьяслы.

Тайö балаас вöр фонд видлавсьö öнiя да аскиа олысьяслы оз кыдзи озырлун, йöзлы олан подув, а кыдзи эмбур (вузöс). Россияса гражданалöн вöр фонд вылö, кыдзи став войтырлы, ставлы восьса озырлун вылö право йылысь абуöсь положениеяс.

2. Проектса быд статья висьталö сы йылысь, мый Россия Федерацияса субъектъяс сайын вöръясöн вöдитчан, найöс видзан да выльмöдан юкöнын киын кутан право збыльмöдöмын законодательствоöн закрепитöм полномочиеясыс збыль вылас абуöсь.

Россия Федерацияса субъектъяслöн государственнöй власьт органъясöс вöр ресурсъясöн веськöдлöмын участвуйтöмысь збыль вылас дзоньнас вештöма. Россия Федерацияса субъектъяслöн полномочиеясö пырö Гöрд книга нуöдöм да Россия Федерацияса субъектъяслöн олöмö пöртысь власьт органъясса представительяслöн аукционнöй комиссия уджын участвуйтöм.

Россия Федерацияса субъектъяслöн государственнöй власьт законодательнöй органъяслы вöр ресурсъясöн веськöдлöмын участвуйтöмсö балаöн дзикöдз абу артыштöма. 

Сöмын федеральнöй тшупöдын полномочиеяс öтвывтöм, Россия Федерациялöн öнiя вöр кодекс серти, торкö федеральнöй тэчасын оланподув принципъясысь öтиöс, мый серти торъялöны вöр юкöнын Россия Федерацияса государственнöй власьт органъяс да Россия Федерацияса субъектъяслöн государственнöй власьт органъяс костын веськöдланторъясыс да полномочиеясыс.

Та дырйи колö пасйыны, мый öнiя федеральнöй законодательстволöн нормаясыс оз сетны подувсö босьтны Россия Федерацияса субъектъяслысь вöр законодательство юкöнын полномочиеяссö збыльмöдöм вылö правояссö, сы лыдын законодательнöя регулируйтан юкöнын.

Сiдз, Россия Федерацияса Оланподувлöн 72 статьяын 1 юкöнса "в" да "к" подпунктъяс серти вöр-ва ресурсъяс, торйöн кö, вöр фонд  кутöм, наöн вöдитчöм да кöзяитöм пырö Россия Федерациялöн да Россия Федерацияса субъектъяслöн öтув веськöдлан могъясö. Öтув веськöдлöмыс вермö юкны государственнöй власьт органъяс костын федеральнöй оланпасъясын федеральнöй шöринлысь да Федерацияса субъектъяслысь регулируйтöмын полномочиеяссö артыштöмöн.

Оланподувлöн нормаяс серти, мый вынсьöдöма 76 статьяса 2 юкöнын,  артмö, мый федеральнöй актъяс примитöмкöд Россия Федерацияса субъектъяслысь полномочиеяс урчитан правовöй формасö артыштöма Россия Федерацияса Оланподулöн.

Сыысь кындзи, сiйö, мый Россия Федерацияса субъектъясöс вöр юкöнын оланпасъяс примитöмысь öтдортöны, оз лöсяв балалöн 3 статьяса 1 пункткöд, мый серти вöр законодательство петкöдчö öттшöтш Россия Федерацияса субъектъяслöн оланпасъясöн.

Оз лöсяв оланподув нормалы, мый гижöма Россия Федерацияса Оланподувлöн 76 статьяса 2 юкöнын, и балалöн 3 статьяса 1 пунктлöн положениеыс Россия Федерацияса Президентлöн индöдъяс серти Россия Федерацияса субъектъяслöн оланпасъяс примитан юкöнын. Индöм оланподув норма серти  "öтув веськöдланторъяс кузя…  йöзöдсьöны федеральнöй оланпасъяс да на серти примитсьöны Россия Федерацияса субъектъяслöн оланпасъяс да мукöд нормативнöй правовöй акт".

3. Балалöн медся майшöдлана юалöмъясысь öти – вöр фонд участокъяс вылö аспом эмбур.

Вöр кодекс балаын вöр участокъяс вылö аспом эмбур право пыртöм гöгöрвосьö вöр овмöс специалистъясöн, юристъясöн оз öткодя да шызьöдö уна йöзöс. Выльтор пыртöм вылö омöль видзöдлас лои 2004 вося мартын тайö концепцияын бала вылын удж дугöдöм кузя вöзйöмлы помкаяс пиысь öтиöн.

Öнiя кадö вöр фондлöн правовöй статус артыштöма и Россия Федерацияса вöр кодекслöн оланподувлы лöсялöмсö прöверитöм йылысь делö кузя 1998 вося январ 9 лунся Россия Федерацияса Оланподув Ёрдлöн Шуöмын, кöнi ёрд, торйöн кö, урчитiс, мый "…вöр фонд… лоö Россияса уна сикас йöзлöн публичнöй озырлунöн да лоö аслыссикас федеральнöй эмбурöн …".

4. Вöр фонд участокъяс вылö эмбур йылысь юалöмъяс серти, а сiдзкö, наöн вöдитчöм йылысь юалöм серти, колö пасйыны, мый кодекслöн балаын абу нормаыс, кодi индö вöр фонд видзан участокъясöн вöдитчöмсö чинтöм вылö, сiдз шусяна "видзан вöръяс" (балаын 10, 11 статьяяс), кодъяслöн ёнджыкасö экологическöй да социальнöй могъяс. Тайö позицияыскöд огö вермöй сöгласитчыны сы вöсна, мый видзан вöр участокъясöн вöдитчöмыс, миян видзöдлас серти, вайöдас кодекс балалöн 1 статьяöн урчитöм вöр законодательстволысь медшöр принципъяс торкöмö, кодъясöс веськöдöма вöръяслысь экология боксянь став мувывса тöдчанлунсö, сылысь торъя вöр-ва  свойствояссö видзöм вылö.

5. Балаас эм пытшкöсса лöсявтöмлун, öткымын сылöн норма оз лöсяв öнiя законодательстволы, сы лыдын сюйсьö мукöд федеральнöй оланпасöн йитöдъясöн веськöдлан юкöнö.

Пример вылö:  1) Балаын эм лöсявтöмлун Россия Федерацияса му кодекслы (водзö – Му кодекс).

2 статьяса 1 пунктын артыштöма Му кодекс вылын Вöр кодекслöн верктуй. "Вöр", кыдзи му да быдмöг, понятие характеризуйтöмöн (балалöн 5 статья), а сiдзжö Му кодекслöн 7 статьяса положениеяс тöд вылö босьтöмöн, мый серти тöдмавсьö му категория да индыссьö быд категория мулы налöн мог серти торъя федеральнöй оланпасъясöн  правовöй режим, лыддям, мый колö индыны вöр законодательствоöн йитöдъясöн веськöдлан предел, мый йитчöма мукöд му категория вылын вöръясöн вöдитчöмкöд, сiйöс видзöмкöд да выльмöдöмкöд, вöр фондлöн муяс кындзи. Мукöд му категория вылын вöрöн вöдитчан могъясöн регулируйтöм оз вермы лоны тайö оланпас баланас регулируйтанторйöн.

Балалöн 8 статьяса 2 пунктöн артыштöма, мый вöр фондса муяс мукöд категория муö вуджöдö Россия Федерацияса Правительство олöмö пöртысь власьт уполномочитöм федеральнöй органлöн представление серти. Тайö оз лöсяв Му кодекслöн 8 статьяса 1 пунктлы да 101 статьяса 4 пунктлы.

Му кодекс серти Россия Федерацияса Правительство пыртö муяссö разнöй категорияясö да вуджöдö öти категорияысь мöдö сöмын федеральнöй эмбурса муяс, Россия Федерацияса субъектъяслöн олöмö пöртысь власьт органъяс – Россия Федерацияса субъектъяслöн эмбурса муяс, меставывса асвеськöдлан органъяс – муниципальнöй эмбурса муяс.

2) Балалöн положениеяс (42, 43 статьяяс), кöнi гижöма вöр фондлöн муяс вылö уна сикас эмбур форма йылысь, оз лöсявны "Му вылö государственнöй эмбур юклöм йылысь" Федеральнöй оланпаслöн нормаяслы.

Балалöн 42 статьяöн водзвыв артыштöма, мый государственнöй (федеральнöй эмбурын, Россия Федерацияса субъектъяслöн эмбурын), муниципальнöй да аспом эмбурын вермöны лоны вöр участокъяс. Вöр фондысь участокъяс вöр йитöдъяс нуöдысь субъектъяслöн эмбурö вуджöдöм йылысь отсылочнöй норма öнiя кадö примиттöм федеральнöй оланпасъясöн индöм пöрадок серти кутас кутны Федерацияса субъектъясöн вöр участокъяс вылö собственник право олöмö пöртöм.

Шуны кö му вылö эмбур право артмöм йылысь, торйöн нин, Россия Федерацияса субъектъяслöн да муниципальнöй юкöнъяслöн вöр фондысь муяс вылö, то тайö юкöнын вына "Му вылö государственнöй эмбур юклöм йылысь" Федеральнöй оланпас. Тайö Оланпаслöн 3 статья серти му вылö государственнöй эмбур юклiгöн вöр фондса муяс вылö эмбур право лоö сöмын Россия Федерациялöн. 

Вöр фондысь муяс вермасны вуджöдсьыны мукöд субъектлöн эмбурö федеральнöй оланпасъясöн индöм пöрадок серти.

6. Бала арталö вöрöн вöдитчöм вылö вöр сетны сöмын аукцион серти (конкурсысь дзоньнас öткажитчöмöн), мый серти вöр участокъяс вылö право босьтöмын претендентъяслысь оз позь артыштны сiйöс, эмö-ö налöн производственнöй выныс да квалифицируйтöм кадръясыс, вöр овмöс нуöдан, выль технологияяс пыртан опытыс да с.в. Сы вöсна аукционъясын вермысьясöн  вермасны лоны участникъяс, кодъяслöн эм уна сьöм, но кодъяс оз кöсйыны вöрöн бура вöдитчыны.

7. Оланпас балаöн вöзйыссьö, медым вöръяс выльмöдöм кузя рöскод вештыны вöрöн пыр вöдитчысьяслы, та вöсна, бöръяпомас, миян видзöдлас серти, ыдждас рöскодыс вöр производствоын да киссяс отрасльыс ставнас.  

8. Балаас "быдöнлы вöрöн вöдитчöм" понятие абу гöгöрвоана, кодi лоö вöрöн торъя вöдитчöмöн, мыйöн пöльзуйтчöны öнiя кадö странаса унджык йöзыс да мый инмö быд гражданинлöн праволы. 

9. Балаас восьсöн гижöма торъя подувъяс, мый серти граждана оз вермыны лоны вöрын, мый серти позьö быд ног гöгöрвоны "мукöд случайяс дырйи, кор вöрын гражданалöн вöвлöмыс оз лöсяв вöрöн вöдитчан могъяслы" кывъяслысь вежöртассö.

10. Балаын артыштöма гражданалы ломтас (пес) вылö вöр кералöм, но абуöсь положениеяс, мый серти граждана вермасны вöдитчыны вöрöн керкаяс да стрöйбаяс стрöитöм вылö асланыс могъяс вылö.

11. Балалöн тырмытöмторйöн лоö сiйö, мый мутасса общественнöй асвеськöдлан органъяслöн, общественнöй котыръяслöн да гражданалöн абуöсь вöр участокъяс кöртымö сетöм йылысь решениеяс примитöмын участвуйтöм вылö правояссö олöмö пöртöмын правовöй подувъясыс. Балалöн 91 статьяын сёрниыс мунö сöмын сы йылысь, мый эм тайö правоыс, эм общественнöй контроль вылö правояс.

Оз артыштсьы балаын вöръясöн веськöдлöмын общественносьтлöн участвуйтöмыс и вöр участок бöрйигöн, мый планирутсьö вуджöдны аспом эмбурö (либö дыр кадся кöртымö), общественнöй кывзöмъясыс абу артыштöма и кöртымалан сёрнитчöм кырымалiгöн ни аукцион нуöдтöдз, ни бöрас.   

II. "Россия Федерацияса вöр кодекс уджö пыртöм йылысь" 136524-4 №-а федеральнöй оланпас бала кузя.

1. Вöр кодекс балаöн вöзйыссьö вежны вöр фондöн вöдитчöмысь мынтысян механизм. Такöд тшöтш колö оланпасас содтыны положение, кöнi Вöр кодекс уджö пыртöмкöд öттшöтш пыртсьöны Россия Федерацияса бюджетнöй кодексö вежсьöмъяс бюджетнöй система тшупöдъяс костын вöр фондöн вöдитчöмысь мынтысьöмъяс юклан юкöнын, либö артыштны Россия Федерацияса бюджетнöй кодексö индöм вежсьöмъяссö пыртöм могысь кадколаст.

2. 7 да 8 статьяясын эмöсь федеральнöй оланпасъяс да му вылö государственнöй эмбур юклöм йылысь правилöяс серти Россия Федерацияса субъектъяслöн эмбурö да муниципальнöй юкöнъяслöн эмбурö вöр участокъяс вуджöдан пöрадок индöм йылысь отсылочнöй нормаяс. Но му вылö эмбур право сетöм кузя юалöм, сы лыдын вöр фонд му вылö, регулируйтсьö "Му вылö государственнöй эмбур юклöм йылысь" Федеральнöй оланпасöн.

3. Колана нормативнöй правовöй актъяс дасьтöм вылö лыддям коланаöн нюжöдны Вöр кодекс уджö пыртан кадсö кутшöмкö кадколаст вылö (пример вылö, 6 тöлысь вылö), вуджан кадколастсö артыштöмöн. Тайö кадколаст вылö колана нормативнöй база лöсьöдтöдз колö, миян видзöдлас серти, сетавны вöрöн вöдитчöм вылö разрешительнöй документъяссö öнiя пöрадок серти. 

Вылынджык гижöм вылö подуласьöмöн да сiйöс лыддьöмöн, мый индöм федеральнöй оланпас балаясыслöн эмöсь принципальнöй тырмытöмторъяс (сы лыдын концептуальнöй сяма), кодъясöс он вермы бырöдны мöд лыддигöн стöчмöдöмъяс пыртöмöн, лыддям ковтöмöн Россия Федерацияса Федеральнöй Собраниелöн Государственнöй Думалы сетны оланпас балаяссö мöд лыддьöм вылö татшöм редакцияын.

Коми Республикаса

Государственнöй Сöветлöн 

2005 во июнь 16 лунся 

III-5/124 №-а 

Шуöм дорö

2 содтöд

"Россия Федерацияса вöр кодекс" 136515-4 №-а да 

"Россия Федерацияса вöр кодекс уджö пыртöм йылысь" 136524-4 №-а 

федеральнöй оланпас балаяс дорö, мый пыртöма Коми Республикаса Государственнöй Сöветöн,

вежсьöмъяс

	д/в

№ 
	Текст, кытчö вöзйыссьö вежсьöм
	Вежöм вöзйысь
	Вежсьöм
	Вöзйöм вежсьöмöн оланпас бала текст
	Пасйöд

	1
	2
	3
	4
	5
	6

	I. "Россия Федерацияса вöр кодекс" 136515-4 №-а федеральнöй оланпас бала дорö

	1.
	2 статьяса 1 юкöн.

1. Вöр законодательство веськöдлö вöр фондса муяс да мукöд му категория вылын вöръясöн вöдитчан, найöс видзан да выльмöдан юкöнын йитöдъясöн (вöр кузя йитöдъяс).
	Коми Республикаса Государственнöй Сöвет
	Киритны "да мукöд му категория" кывъяс.

(Мукöд му категория вылын вöрöн вöдитчан могъясöн веськöдлöм оз вермы лоны тайö оланпас балалöн веськöдланторйöн). 
	1. Вöр законодательство веськöдлö вöр фондса муяс вылын вöръясöн вöдитчан, найöс видзан да выльмöдан юкöнын йитöдъясöн (вöр кузя йитöдъяс).
	

	2.
	5 статьяса 2 юкöн.

2. Вöръяс вермасны лоны вöр фондса муяс да мукöд му категория вылын.
	Коми Республикаса Государственнöй Сöвет
	Киритны. (видз. таблицаысь 1 пункт)
	
	

	3.
	8 статьяса 1 юкöн

1. Вöр фондса муяс лыдö пырöны и вöртöм муяс. Вöра муясö пырöны муяс, кöнi быдмö вöр да кöнi вöрыс абу, но найöс индöма выльмöдöм вылö (пöрöдöминъяс, сотчöминъяс, косьмöм вöръяс, эновтöм местаяс, кушинъяс), а сiдзжö муяс, кодъясöс босьтöма питомникъяс вылö, кодъяс абу тырöмаöсь вöр культураясöн, естественнöй гежöд вöр да мукöд му.

Вöртöм муясö пырöны муяс, кутшöмъяс колöны вöр овмöс нуöдöм вылö (ордымъяса, туйяса муяс да мукöд му), а сiдзжö вöр фонд мудорса мукöд му (нюръяса, изъя россыпъяса муяс да вöдитчöм вылö лöсявтöм мукöд му).

Сэк, кор вöр муяс вöртöм муясö вуджöдöм артыштöма тайö Кодексöн, збыльмöдсьö уполномочитöм олöмö пöртысь власьт федеральнöй органöн индöм пöрадок серти.

 
	Коми Республикаса Государственнöй Сöвет
	Содтыны татшöм абзац:

"Вöр фонд муяс вöртöм муясö вуджöдсьöны:

медводдза группаса вöръясын – Россия Федерацияса Правительствоöн;

мöд да коймöд группаса вöръясын – Россия Федерацияса субъектъяслöн государственнöй власьт органъясöн, кутшöмъясöс индöма Россия Федерацияса субъектъяслöн оланпасъясöн.".
	1. Вöр фондса муяс лыдö пырöны и вöртöм муяс.

Вöра муясö пырöны муяс, кöнi быдмö вöр да кöнi вöрыс абу, но найöс индöма выльмöдöм вылö (пöрöдöминъяс, сотчöминъяс, косьмöм вöръяс, эновтöм местаяс, кушинъяс), а сiдзжö муяс, кодъясöс босьтöма питомникъяс вылö, кодъяс абу тырöмаöсь вöр культураясöн, естественнöй гежöд вöр да мукöд му.

Вöртöм муясö пырöны муяс, кутшöмъяс колöны вöр овмöс нуöдöм вылö (ордымъяса, туйяса муяс да мукöд му), а сiдзжö вöр фонд мудорса мукöд му (нюръяса, изъя россыпъяса муяс да вöдитчöм вылö лöсявтöм мукöд му).

Сэк, кор вöр муяс вöртöм муясö вуджöдöм артыштöма тайö Кодексöн, збыльмöдсьö уполномочитöм олöмö пöртысь власьт федеральнöй органöн индöм пöрадок серти.

 Вöр фонд муяс вöртöм муясö вуджöдсьöны:

медводдза группаса вöръясын – Россия Федерацияса Правительствоöн;

мöд да коймöд группаса вöръясын – Россия Федерацияса субъектъяслöн государственнöй власьт органъясöн, кутшöмъясöн индöма Россия Федерацияса субъектъяслöн оланпасъясöн.
	

	4.
	8 статьялöн 2 юкöнса мöд абзац.

Вöр фондса муяс мöд му категорияö вуджöдсьöны Россия Федерацияса Правительствоöн уполномочитöм олöмö пöртысь власьт федеральнöй органлöн корöм серти

 
	Коми Республикаса Государственнöй Сöвет
	Гижны тадзи:

"Вöр фонд муяс мукöд категория муясö вуджöдсьöны:

медводдза группаса вöръясын – Россия Федерацияса Правительствоöн;

мöд да коймöд группаса вöръясын – Россия Федерацияса субъектъяслöн государственнöй власьт органъясöн.".
	Вöр фонд муяс мукöд категория муясö вуджöдсьöны:

медводдза группаса вöръясын – Россия Федерацияса Правительствоöн;

мöд да коймöд группаса вöръясын – Россия Федерацияса субъектъяслöн государственнöй власьт органъясöн.
	

	5.
	8 статьяса 3 юкöн

3. Вöр фонд муяс мöд му категорияö вуджöдсьöны сэк, кор колö видз-му овмöслы, обороналы, безопасносьтлы, энергетикалы, транспортлы да связьлы коланлун вылö, йöзлысь дзоньвидзалун видзан, культура да искусство, коммунально-бытöвöй, мукöд социальнöй тöдчанлуна объектъяс индöм ногöн иналöм вылö да мукöд случай дырйи, мый арталöма федеральнöй оланпасъясöн.

Вöр фонд муяс мöд му категорияö вуджöдöмсö колö подулавны общественнöй кывзöмъяс нуöдiгöн колана мортöн, мый нуöдсьö меставывса асвеськöдлан органъясöн артыштöм пöрадок серти, мöдтор кö абу артыштöма законодательствоöн.

Общественнöй кывзöмъяс оз нуöдсьыны вöр фонд муяс оборона муясö вуджöдiгöн.

Вöр фонд муяс мукöд му категорияö вуджöдiгöн граждана да юридическöй кывкутысьяс, кодъяслöн интересъясын вöчсьö вуджöдöмыс, вештöны вöр овмöслысь воштöмъяссö. Вöр фонд муяс мукöд му категорияö вуджöдiгöн вöр овмöс воштöмъяслöн рöштшöт вöчан да вештан пöрадокыс индыссьö Россия Федерацияса Правительствоöн.
	Коми Республикаса Государственнöй Сöвет
	Содтыны татшöм абзац:

"Медводдза группаса вöръясöн займитöм вöр фонд муяс мöд сикас му категория вылö вуджöдны оз позь.".


	3. Вöр фонд муяс мöд му категорияö вуджöдсьöны сэк, кор колö видз-му овмöслы, обороналы, безопасносьтлы, энергетикалы, транспортлы да связьлы коланлун вылö, йöзлысь дзоньвидзалун видзан, культура да искусство, коммунально-бытöвöй, мукöд социальнöй тöдчанлуна объектъяс индöм ногöн иналöм вылö да мукöд случай дырйи, мый арталöма федеральнöй оланпасъясöн.

Вöр фонд муяс мöд му категорияö вуджöдöмсö колö подулавны общественнöй кывзöмъяс нуöдiгöн колана мортöн, мый нуöдсьö меставывса асвеськöдлан органъясöн артыштöм пöрадок серти, мöдтор кö абу артыштöма законодательствоöн.

Общественнöй кывзöмъяс оз нуöдсьыны вöр фонд муяс оборона муясö вуджöдiгöн.

Вöр фонд муяс мукöд му категорияö вуджöдiгöн граждана да юридическöй кывкутысьяс, кодъяслöн интересъясын вöчсьö вуджöдöмыс, вештöны вöр овмöслысь воштöмъяссö. Вöр фонд муяс мукöд му категорияö вуджöдiгöн вöр овмöс воштöмъяслöн рöштшöт вöчан да вештан пöрадокыс индыссьö Россия Федерацияса Правительствоöн.

Медводдза группаса вöръясöн займитöм вöр фонд муяс мöд сикас му категория вылö вуджöдны оз позь.
	

	6.
	9 статья. Вöр группаясö вöр арталöм, найöс öти группаысь мöдö вуджöдöм

1. Вöръяслöн экологическöй, социальнöй да экономическöй тöдчанлун серти, налöн места да налöн коланлун серти:

1) вöръяс, кодъяс пырöны вöр фондö, юксьöны медводдза, мöд да коймöд группаса вöръяс вылö;

2) вöръяс, кодъяс оз пырны вöр фондö, юксьöны медводдза да мöд группаяс вылö.

2. Медводдза группаса вöръясö пырöны видзан вöръяс.

3. Мöд группаса вöръясö пырö став вöрыс, мый оз пыр медводдза да коймöд группаса вöръясö.

Мöд группаса вöръясöн колö вöдитчыны тайö вöръяссö экология да рекреация боксянь видзöмын коланлунсö артыштöмöн.

4. Коймöд группаса вöръясö пырöны резервнöй вöръяс, кодъясöн оз артавсьы вöдитчыны матысса кызь восö.

Вöр резервнöй вöрöн лыддьыссьö да резервнöй вöр мöд группаса вöръясö вуджöдсьö олöмö пöртысь власьт уполномочитöм федеральнöй органöн индöм пöрадок серти, кодi лесоустройство материалъяс подув вылын право боксянь веськöдлö вöръясöн вöдитчан, найöс видзан да выльмöдан юкöнын.
	Коми Республикаса Государственнöй Сöвет
	Статья нимас "найöс öти группаысь мöдö вуджöдöм" кывъяс киритны, сы вöсна мый статьяас абу гижöма муяссö öти группаысь мöдö вуджöдöм кузя нормаяссö. 
	9 статья. Вöр группаясö вöр арталöм

1. Вöръяслöн экологическöй, социальнöй да экономическöй тöдчанлун серти, налöн места да налöн коланлун серти:

1) вöръяс, кодъяс пырöны вöр фондö, юксьöны медводдза, мöд да коймöд группаса вöръяс вылö;

2) вöръяс, кодъяс оз пырны вöр фондö, юксьöны медводдза да мöд группаяс вылö.

2. Медводдза группаса вöръясö пырöны видзан вöръяс.

3. Мöд группаса вöръясö пырö став вöрыс, мый оз пыр медводдза да коймöд группаса вöръясö.

Мöд группаса вöръясöн колö вöдитчыны тайö вöръяссö экология да рекреация боксянь видзöмын коланлунсö артыштöмöн.

4. Коймöд группаса вöръясö пырöны резервнöй вöръяс, кодъясöн оз артавсьы вöдитчыны матысса кызь восö.

Вöр резервнöй вöрöн лыддьыссьö да резервнöй вöр мöд группаса вöръясö вуджöдсьö олöмö пöртысь власьт уполномочитöм федеральнöй органöн индöм пöрадок серти, кодi лесоустройство материалъяс подув вылын право боксянь веськöдлö вöръясöн вöдитчан, найöс видзан да выльмöдан юкöнын.        
	

	7.
	10 статьялöн 1 юкöнса 1 пункт.

1) вöръяс, кодъяс видзöны ва видзан зонаясын да ва объектъяслöн берегдорса видзан полосаясын ва объектъяс, мый индöма ва йылысь законодательствоöн;
	Коми Республикаса Государственнöй Сöвет
	Содтыны ", а сiдзжö вöръяс, кодъяс видзöны дона кыян чери кульманiнъяс" кывъяс
	1) вöръяс, кодъяс видзöны ва видзан зонаясын да ва объектъяслöн берегдорса видзан полосаясын ва объектъяс, мый индöма ва йылысь законодательствоöн, а сiдзжö вöръяс, кодъяс видзöны дона кыян чери кульманiнъяс; 
	

	8.
	10 статьяса 5 юкöн.

5. Видзан категорияö вöръяс пыртöм, мый индöма тайö статьяса 1 юкöнысь 1 да 2 пунктъясöн, збыльмöдсьö Россия Федерацияса Правительствоöн индöм пöрадок серти.
	Коми Республикаса Государственнöй Сöвет
	Содтыны "тайö кодекс да мукöд федеральнöй оланпас серти." кывъяс, "подпунктъясöн" кыв вежны "пунктъясöн" кыв вылö
	5. Видзан категорияö вöръяс пыртöм, мый индöма тайö статьяса 1 да 2 пунктъясöн, збыльмöдсьö Россия Федерацияса Правительствоöн индöм пöрадок серти тайö кодекс да мукöд федеральнöй оланпас серти.
	

	9.
	18 статьяса 1 юкöн.

1. Вöр участокъяс вылын  позьö:

1) заптыны вöр; 

2) чукöртны пожöм сир;

3) дасьтыны второстепеннöй вöр ресурсъяс;

4) вотны-öктыны тшак-вотöс;

5) вöдитчыны вöрöн кыйсян-вöралан овмöс нуöдöм могысь;

6) вöдитчыны вöрöн наука туялан да велöдан могъяс серти;

7) вöдитчыны вöрöн рекреационнöй могъяс серти.
	Коми Республикаса Государственнöй Сöвет
	Содтыны татшöм 8 пункт:

"8) позяна вöдитчыны вöрöн ставлы.".
	1. Вöр участокъяс вылын  позьö:

1) заптыны вöр; 

2) чукöртны пожöм сир;

3) дасьтыны второстепеннöй вöр ресурсъяс;

4) вотны-öктыны тшак-вотöс;

5) вöдитчыны вöрöн кыйсян-вöралан овмöс нуöдöм могысь;

6) вöдитчыны вöрöн наука туялан да велöдан могъяс серти;

7) вöдитчыны вöрöн рекреационнöй могъяс серти;

8) позяна вöдитчыны вöрöн ставлы.
	

	10.
	19 статьяса 7 юкöн.

7. Россияса европейскöй юкöнлöн равниннöй вöръясын, Войвыв Кавказлöн гöравывса вöръясын, Уралса вöръясын, Рытыввыв Сибирса вöръясын, Асыввыв Сибирса вöръясын, Ылi Асыввыв вöръясын да Байкал ты бассейнса вöръясын пöрöдчöмъяс вылö тшöктöмъяс индыссьöны техническöй регламентъясöн.
	Коми Республикаса Государственнöй Сöвет
	"техническöй регламентъясöн" кывъяс бöрын содтыны ", мый вынсьöдöма Россия Федерацияса Правительствоöн" кывъяс.
	7.  Россияса европейскöй юкöнлöн равниннöй вöръясын, Войвыв Кавказлöн гöравывса вöръясын, Уралса вöръясын, Рытыввыв Сибирса вöръясын, Асыввыв Сибирса вöръясын, Ылi Асыввыв вöръясын да Байкал ты бассейнса вöръясын пöрöдчöмъяс вылö тшöктöмъяс индыссьöны техническöй регламентъясöн, мый вынсьöдöма Россия Федерацияса Правительствоöн.
	

	11.
	26 статьялöн 1 юкöнса медводдза абзац

1. Граждана вермöны ас вöляысь да дон босьттöг лоны вöрын да аслыныс коланлун вылö чукöртны вöрса тусь, вотöс, öрек, тшак, мукöд сёян-юана вöр ресурс, лекарственнöй быдмöгъяс да техническöй сырьё, ув-бадь, абу кö мöдтор артыштöма вöр законодательствоöн.
	Коми Республикаса Государственнöй Сöвет
	", абу кö мöдтор артыштöма вöр законодательствоöн" кывъяс киритны.
	1. Граждана вермöны ас вöляысь да дон босьттöг лоны вöрын да аслыныс коланлун вылö чукöртны вöрса тусь, вотöс, öрек, тшак, мукöд сёян-юана вöр ресурс, лекарственнöй быдмöгъяс да техническöй сырьё, ув-бадь. 
	

	12.
	26 статьяса 3 юкöн

3. Гражданалысь вöрын лоöмсö вермас лоны дзескöдöма, кор колö:

1) видзчысьны пöжарысь;

2) уджъяс нуöдiгöн видзны гражданалысь безопасносьт;

3) нуöдны орехопромыслöвöй, лесоплодöвöй либö лесосеменнöй овмöс;

4) мукöд случайяс дырйи, кор гражданалöн вöрын лоöмыс оз лöсяв вöрöн вöдитчан могъяскöд тайö Кодекс серти. 
	Коми Республикаса Государственнöй Сöвет
	4 пункт киритны.

("мукöд случайяс дырйи…" гижöдыс гражданалысь правояссö дзескöдöм кодöн да кыдзи конкретизируйттöг сетö вöр участокъяс кöртымалысьяслы да кутысьяслы ас кöсйöм серти урчитны вöрöн вöдитчöм могъяскöд гражданалы лöсявтöм критерийяс, мый лоö вöр-ва ресурсъясöн вöдитчöмын гражданалысь оланподув право торкöмöн).
	3. Гражданалысь вöрын лоöмсö вермас лоны дзескöдöма, кор колö:

1) видзчысьны пöжарысь;

2) уджъяс нуöдiгöн видзны гражданалысь безопасносьт;

3) нуöдны орехопромыслöвöй, лесоплодöвöй либö лесосеменнöй овмöс.


	

	13.
	28 статьяса 3 юкöн

3. Вöрöн вöдитчöмын дзескöдöмъяс вермöны индыссьыны кад артышттöг либö колана мероприятиеяс нуöдан кадколаст вылö.
	Коми Республикаса Государственнöй Сöвет
	Гижны тадзи:

"3. Государственнöй власьт органъяс асланыс компетенцияын, мый артыштöма Россия Федерацияса законодательствоöн, вермöны индавны кад урчиттöг либö колана мероприятиеяс нуöдан кадколаст вылö вöрöн вöдитчöмын дзескöдöмъяс.".
	3. Государственнöй власьт органъяс асланыс компетенцияын, мый артыштöма Россия Федерацияса законодательствоöн, вермöны индавны кад урчиттöг либö колана мероприятиеяс нуöдан кадколаст вылö вöрöн вöдитчöмын дзескöдöмъяс. 
	

	14.
	28 статьяса 5 юкöн.

5. Вöрöн вöдитчöмын дзескöдöмъяс, ставлы вöрöн вöдитчöм кындзи, колö государственнöя регистрируйтны "Вöрзьöдтöм эмбур да сыкöд сделкаяс вылö правояс государственнöя регистрируйтöм йылысь" 1997 во июль 21 лунся 122-ФЗ №-а Федеральнöй оланпас серти
	
	"ставлы вöрöн вöдитчöм кындзи," кывъяс киритны.

(Сы могысь, медым вöр фонд участок кутысьяслы да кöртымалысьяслы гражданаöн вöрöн вöдитчöм вылö öлöдöмъяссö эз вöв кокни   пыртны.)
	5. Вöрöн вöдитчöмын дзескöдöмъяс колö государственнöя регистрируйтны "Вöрзьöдтöм эмбур да сыкöд сделкаяс вылö правояс государственнöя регистрируйтöм йылысь" 1997 во июль 21 лунся 122-ФЗ №-а Федеральнöй оланпас серти.
	

	15.
	44 статья. Вöр участок вылö гражданинлысь да юридическöй кывкутысьлысь эмбур вылö право мырдöн дугöдöм

Вöр участок вылö гражданинлысь да юридическöй кывкутысьлысь эмбур вылö право мырдöн дугöдсьö вöр участоксö государственнöй либö муниципальнöй коланлун вылö ньöбöмöн, а сiдзжö мукöд случайяс дырйи, мый артыштöма му да гражданскöй законодательствоöн. 


	Коми Республикаса Государственнöй Сöвет
	Статьяын артыштны вöр участок вылö гражданинлысь да юридическöй кывкутысьлысь эмбур вылö право мырдöн дугöдöмын пöдса  подув лыддьöг да индыны компенсация ыджда арталан пöрадок. 
	
	

	16.
	53 статьяса 6 юкöн.

6. Аукционсö выиграйтö сiйö участникыс, кодi вöзйис медся уна кöртымалан дон ставкасö, а кор кöртымалан ставка ыджда кузя кыклöн либö унджыклöн вöзйöмыс öткодь (кöртымалан дон ставка йылысь вöзйöмъяссö сетöны пöдса) – сiйö участникыс, кодi шыöдчöмсö сетiс медводз.

Кöртымалан дон ставкалöн ыдждаыс, мый индöма аукционлöн  результатъяс серти, оз вермы лоны ичöтджык первойя кöртымалан дон ставкаысь.
	Коми Республикаса Государственнöй Сöвет
	Гижны тадзи:

"6. Аукционсö выиграйтö сiйö участникыс, кодi вöзйис медся ыджыд кöртымалан дон ставкасö, сетiс эскöдана документъяс, мый серти вынсьöдсьö индöм удж юкöнын сылöн компетентносьт, уджалан вын, производстволöн колана ыджда, сёрнитчан кадколаст.

Кутшöм да мый йылысь эскöдана документъяс колöны, индö Россия Федерацияса Правительство. 

Сэк, кор кöртымалан ставка ыджда кузя кыклöн либö унджыклöн вöзйöмыс öткодь (кöртымалан дон ставка йылысь вöзйöмъяссö сетöны пöдса) – сiйö участникыс, кодi шыöдчöмсö сетiс медводз.

Кöртымалан дон ставкалöн ыдждаыс, мый индöма аукционлöн  результатъяс серти, оз вермы лоны ичöтджык первойя кöртымалан дон ставкаысь.
	6. Аукционсö выиграйтö сiйö участникыс, кодi вöзйис медся ыджыд кöртымалан дон ставкасö, сетiс эскöдана документъяс, мый серти вынсьöдсьö индöм удж юкöнын сылöн компетентносьт, уджалан вын, производстволöн колана ыджда, сёрнитчан кадколаст.

Кутшöм да мый йылысь эскöдана документъяс колöны, индö Россия Федерацияса Правительство.
Сэк, кор кöртымалан ставка ыджда кузя кыклöн либö унджыклöн вöзйöмыс öткодь (кöртымалан дон ставка йылысь вöзйöмъяссö сетöны пöдса) – сiйö участникыс, кодi шыöдчöмсö сетiс медводз.

Кöртымалан дон ставкалöн ыдждаыс, мый индöма аукционлöн  результатъяс серти, оз вермы лоны ичöтджык первойя кöртымалан дон ставкаысь.
	

	17.
	54 статьялöн 1 юкöнса медводдза абзац.

1. Аукцион выиграйтысь да аукцион котыртысь аукцион помасьöм лунö кырымалöны аукцион результатъяс йылысь протокол, мый подув серти вöр фондöн веськöдлöм кузя государственнöй власьт уполномочитöм орган аукцион выиграйтыськöд вит лунöн кырымалö вöр участок кöртымалан сёрнитчöмсö аукцион котыртысьöн индöм условиеяс висьталöм бöрын.


	Коми Республикаса Государственнöй Сöвет
	"вит лунöн" кыв вежны "тöлысьöн" кывйöн.

(Чайтсьö, мый омöль инфраструктураа вöр фонд лэптöмын вöр участокъяс вылö унджык претендентыс оз вермыны мынтыны вося кöртымалан донсö вит лунöн да такöд тшöтш кöртымалöм участок вылын нуöдны вöр овмöс нуöдöм кузя став уджсö.) 
	1. Аукцион выиграйтысь да аукцион котыртысь аукцион помасьöм лунö кырымалöны аукцион результатъяс йылысь протокол, мый подув серти вöр фондöн веськöдлöм кузя государственнöй власьт уполномочитöм орган аукцион выиграйтыськöд  тöлысьöн кырымалö вöр участок кöртымалан сёрнитчöмсö аукцион котыртысьöн индöм условиеяс висьталöм бöрын.
	

	II. "Россия Федерацияса вöр кодекс уджö пыртöм йылысь" 136524-4 №-а федеральнöй оланпас бала дорö

	1.
	1 статья

Пыртны олöмö Россия Федерацияса вöр кодекс сiйöс официальнöя йöзöдан лунсянь
	Коми Республикаса Государственнöй Сöвет
	"официальнöя йöзöдан лунсянь" кывъяс бöрын содтыны "квайт тöлысь бöрын" кывъяс.
	Пыртны олöмö Россия Федерацияса вöр кодекс сiйöс официальнöя йöзöдан лунсянь квайт тöлысь бöрын.
	

	2.
	7 статья

Вöр фондса муяс вылö федеральнöй эмбур кутсьö федеральнöй оланпасъяс примиттöдз, кодъяс  индöны вöр фонд муясысь вöр участокъяс  Россия Федерацияса субъектъяслы, муниципальнöй юкöнъяслы, гражданалы да юридическöй кывкутысьяслы эмбурö вуджöдан пöрадок.
	Коми Республикаса Государственнöй Сöвет
	Гижны тадзи:

"Федеральнöй оланпасъяс примиттöдз, кодъяс индöны вöр фонд муяс Россия Федерацияса субъектъяслы эмбурö вуджöдан пöрадок,  Россия Федерацияса субъектъяслöн государственнöй власьт органъяслы сетсьö вöр фондса мöд да коймöд группаса муяс вылын вöр участокъяс ас киын кутöм, наöн вöдитчöм да веськöдлöм кузя право. Индöм правоясыс збыльмöдсьöны правилöяс серти, кодъясöс индöма Россия Федерацияса субъектъяслöн бюджет сьöм тшöт весьтö тайö Вöр кодексöн, му да гражданскöй законодательствоöн "Россия Федерацияса субъектъяслöн государственнöй власьт законодательнöй (бöрйöм) да олöмö пöртысь органъяс котыртан öтувъя принципъяс йылысь" Федеральнöй оланпаслöн 263 статьяöн артыштöм пöрадок серти.
	7 статья

"Федеральнöй оланпасъяс примиттöдз, кодъяс индöны вöр фонд муяс Россия Федерацияса субъектъяслы эмбурö вуджöдан пöрадок,  Россия Федерацияса субъектъяслöн государственнöй власьт органъяслы сетсьö вöр фондса мöд да коймöд группаса муяс вылын вöр участокъяс ас киын кутöм, наöн вöдитчöм да веськöдлöм кузя право. Индöм правоясыс збыльмöдсьöны правилöяс серти, кодъясöс индöма Россия Федерацияса субъектъяслöн бюджет сьöм тшöт весьтö тайö Вöр кодексöн, му да гражданскöй законодательствоöн "Россия Федерацияса субъектъяслöн государственнöй власьт законодательнöй (бöрйöм) да олöмö пöртысь органъяс котыртан öтувъя принципъяс йылысь" Федеральнöй оланпаслöн 263 статьяöн артыштöм пöрадок серти.
	

	3.
	8 статья

Овмöдчöминъяслöн муяс вылын вöр участокъяс пырöны муниципальнöй эмбурö, а федеральнöй тöдчанлуна Москва да Санкт-Петербург каръясын – Россия Федерацияса тайö субъектъяслöн государстволöн эмбурö му вылö государственнöй эмбур юклöм йылысь правилöяс серти.
	Коми Республикаса Государственнöй Сöвет
	Содтыны татшöм мöд юкöн:

"Му вылö государственнöй эмбур юклытöдз  меставывса асвеськöдлан органъяслы вермасны сетны карса вöръясöн вöдитчöм да найöс видзöм кузя полномочиеяс налы торъя государственнöй полномочиеяс сетан пöрадок серти.". 
	8 статья

Овмöдчöминъяслöн муяс вылын вöр участокъяс пырöны муниципальнöй эмбурö, а федеральнöй тöдчанлуна Москва да Санкт-Петербург каръясын – Россия Федерацияса тайö субъектъяслöн государстволöн эмбурö му вылö государственнöй эмбур юклöм йылысь правилöяс серти. 

Му вылö государственнöй эмбур юклытöдз  меставывса асвеськöдлан органъяслы вермасны сетны карса вöръясöн вöдитчöм да найöс видзöм кузя полномочиеяс налы торъя государственнöй полномочиеяс сетан пöрадок серти. 
	


исп. Исакова

29 153 пас


